
NUUSKRUMMELS                    12 Mei 2022 

 
HEMELVAART DONDERDAG 26 MEI – EREDIENS 19:00 

 

Drie “Gewone” Maniere Vir Families Om Hemelvaart Te Vier 
 

Saamgestel deur Anriëtte de Ridder (Bron: Algoagemeenskapskerk) 
1. Gaan stap saam as familie 

Die Bybel vertel ons dat Christus die laaste dae saam met sy dissipels deurgebring het, en dat Hy ook saam met sy 
dissipels voor sy Hemelvaart ‘n berg uitgeklim het, vanwaar Hy opgevaar het. Om dit te herdenk, gaan stap as familie, of 
pak ‘n staproete of ‘n bergklim aan en help dan kinders om die verband te trek tussen Christus se stap met sy dissipels, die 
berg en julle eie stappery. Gesels ook oor Christus se laaste boodskap aan sy volgelinge: 
– Wat is die “Goeie Nuus” wat Jesus ons opdrag gee om met ander te deel? 
– Hoe kan ons die skepping gebruik om vir ander te vertel van die Here? 
– Wat beteken Jesus se “Goeie Nuus” vir die skepping – wat is ons verantwoordelikheid teenoor die aarde (ten opsigte van 
besoedeling, bewaring, herwinning ens.)? 
Lees saam Lukas 24:50-53 en seën mekaar. 

 
Nog vrae om oor te gesels: 
– As jy op ‘n laaste staptog sou gaan, watter familie en vriende sou jy saambring? Waarheen sou jy gaan? 
– Waarom dink jy het Jesus oral geloop? Wat is die verskil tussen stap, om in ‘n motor te ry of om fiets te ry in jou straat? 
– Wat beteken nederigheid? Hoe lyk dit in jou lewe? 

 
2. Vlieg saam vlieërs 

Een van die groot beelde waaraan ons dink op Hemelvaart, is dié van Christus wat in die hemel opvaar. Die maak en/of 
vlieg van vlieërs is ‘n prettige manier om hierdie geheimsinnige en wonderbaarlike gebeurtenis te vier. (Daar is aanlyn 
video’s beskikbaar as julle julle eie vlieërs wil maak). Help kinders om die verhaal van Christus wat in die wolke opvaar, te 
verbind met die skoonheid van ‘n vlieër wat vlieg. Alhoewel ons wetenskaplik weet hoe vlieërs vlieg, is daar nog steeds iets 
magies, geheimsinnig, mooi en spesiaal aan die vlieg van ‘n vlieër en hoe dit heen en weer seil op ‘n onsigbare windjie met 
die stert wat in die wind draai. 
Lees saam Lukas 24:50-53 en gesels oor hoe die dissipels moes voel nadat Jesus na die hemel opgevaar het: 
– Watter emosies sou die dissipels gevoel het nadat Jesus opgevaar het? (senuweeagtig, hartseer, opgewonde,   
   geïnspireerd?) 
– Het jy al ooit iets wonderliks of onverklaarbaar sien gebeur? Wat was jou emosies? 

 
3. Hou saam piekniek 

Jesus het dit belangrik geag om maaltye met familie en vriende te deel. Hy het nie net gekies om sy laaste nag om ‘n tafel 
deur te bring, brood te breek en wyn te drink nie, maar Hy het ook verkies om dieselfde te doen in die dae na sy opstanding. 
En as ons moet leef soos Jesus geleef het, is dit belangrik om ook intensioneel saam te eet in gemeenskap. Jesus en sy 
dissipels het dikwels in die buitelug geëet, byvoorbeeld toe hulle vis gebraai het op die strand. Daarom is ‘n piekniek die 
perfekte ete vir julle Hemelvaart fees. Terwyl julle eet, help kinders om die maaltye te onthou wat Jesus met ander gedeel 
het. 
Gesels saam: 
– Wat is die betekenis daarvan dat Hy die laaste dae saam met sy vriende gaan stap en gaan eet het? 
– Wat sou jy gedoen het in jou laaste dae as jy kon kies? 
Lees saam Markus 16:14, 19-20 en Lukas 24:41-43 

 
Nog vrae om oor te gesels: 
– Navorsing toon dat dit belangrik is vir gesinne om maaltye om ‘n tafel te deel, sonder selfone, tablette of TV’s. Waarom 
dink julle is dit so? Sal dit vir julle maklik of moeilik wees om te doen? 
– Wat geniet julle die meeste daarvan om saam piekniek te hou, te braai of saam te eet? 
– Met wie sou jy ‘n maaltyd wil deel? Watter vrae sou jy aan jou gas stel? 
– Watter ooreenkomste is daar tussen die maaltye wat Jesus saam met sy vriende geëet het en die Nagmaal van die Kerk? 

 
Hierdie idees is verkry vanuit ‘n artikel “Celebrating Ascension Day at Home” van Building 
Faith. https://buildfaith.org/celebrating-ascension-day-at-home/  Bron: Algoagemeenskapskerk 

https://buildfaith.org/celebrating-ascension-day-at-home/


 
Jy kan ook jou dankoffer en bydraes vir die gemeente deur die 
ZAPPER selfoon toepassing gee. Vir meer inligting of navrae:  

Charlene @ 021 853 5991 

 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

DANKOFFERS / BYDRAES 
 
 
 
 
 
 
 
 
 
 
 

 

 
 

Lourensrivier Gemeente 
ABSA (Strand) 

Takkode:  334-312 
Reknr.  420 580 231 
Betalingsbewys asb. 

 Aan: fin@lourensrivier.co.za 
 



PINKSTER Sop/broodjies 
 
Na twee jaar se Covid-19 inperkings, kan ons dié Pinkster weer sop tydens Pinkster bedien. 
 
SOP – As jy lus is om ’n lekker pot sop te maak vir Pinkster, kontak Riata 0825605283. Ons het in 
die verlede elke aand 3 potte sop van ongeveer 5 liter elk op die tafel gehad. Die sop moet lekker 
warm na die kerkkombuis gebring word. Warm skinkborde sal verskaf word. Diegene wat sop 
maak, help die aand met die bediening, opwas ens. Ander is ook welkom om te kom help. Bring 
jou pot sop, soplepel, afdroogdoek en opwaslap. 
 
Broodjies – Vier brode – Broodjies met net botter in vier gesny (driehoekies) word in weggooibare 
houers kerk toe gebring. As jy ‘n brood kan bring, laat weet asb. vir Riata 0825605283 
 
Pinkster aande  
Sondag 29 Mei 
Maandag 30 Mei 
Dinsdag 31 Mei 
Woensdag 01 Junie 
Donderdag 02 Junie 
 
 
  



 
GEBEDSVERSOEKE 
Ek wil jou uitnooi om gebruik te maak van die platforms wat beskikbaar is om jou gebedsversoek te plaas:  
1. WhatsApp na Lémari Fourie  - 0826929086 
2. E-pos na die kerkkantoor admin@lourensrivier.co.za 
3. Posbus buite kerkkantoor se deur  
Ek verseker jou, dat ons nie een versoek nalaat nie en dat ons gereeld vir elkeen bid. As jy nie besonderhede van 
jou versoek wil gee nie, is dit heeltemal in orde. Die Liewe Heer ken jou omstandighede. Al wat ons vra, is net ‘n 
naam of selfs ‘n briefie wat lui: "Bid vir my vir werk. Van A"  
Vir enige navrae, kontak my gerus!  
Liefde en seënwense,  
Lémari Fourie 
Aanbiddingsbediening / lemaribkkr@gmail.com / Tel: 0826929086 
 
 
 

 

 

 

 

 

 

 

 

 

 
 

Snuffelmark 
Datums vir 2022   

 
Laaste Woensdag  

van ’n maand & 12:00 
 

25 Mei 
29 Junie 
27 Julie 

31 Augustus 
28 September 

 
Geen Snuffelmark in 
Oktober, November, 

Desember weens 
Feesmark / Santa’s Fair 

 

mailto:admin@lourensrivier.co.za
mailto:lemaribkkr@gmail.com


 
 
 
 
 
 
 
 
 
 

 
 
 
 
 
 
 
 
 
 
 
 
 
 
 
 

 
 
 
 
 
 
 

VOORBIDDING 
 

• Ds. Petrie vir sy boodskap 
• Marie vd Spuy vir gesondheid 
• Ons innige meegevoel met Boetie en Trysie 

Oberholzer met die afsterwe van sy ma, Dora. 
  

 

DAGBOEK  
VIR DIE WEEK 

 
  

Sondag 15 Mei 
09:00 Erediens 

09:00 Kinderkerk 
17:30 Lifeline Jeug 

  
Dinsdag 17 Mei 

18:00 Veritas Bybelskool 
  

Woensdag 18 Mei 
08:00 Snr Manne 
09:00 Bidgroep 

  
Donderdag 19 Mei 

09:30 Vroue Bybelstudie in 
klein saal 

  
Vrydag 20 Mei 

05:30 Sakemanne 
06:00 Mannegroep 

  
Sondag 22 Mei 
09:00 Erediens 

09:00 Kinderkerk 
17:30 Lifeline Jeug 

  

 
  

 

PINKSTERDIENSTE 
  

Pinksterfees Sondag 29 Mei 09:00 
Sondag 29 Mei 19:00 

Maandag 30 Mei 19:00 
Dinsdag 31 Mei 19:00 

Woensdag 01 Junie 19:00 
Donderdag 02 Junie 19:00 

  
KINDERPINKSTER 

Die Kinderpinkster begin Sondag 29 Mei 09:00 en 19:00. 
Die kinders kom ook byeen in die saal  

vanaf Maandag 30 Mei tot Donderdag 2 Junie om 19:00 



 
 
 

 

Een van die toetse vir geluk wat ons 
gereeld moet slaag is hoe om 
mismoedigheid te oorkom. Ten spyte 
van al ons suksesse en talle oorwinnings 
in die verlede sal die geleentheid om ons 
lewensvreugde te verloor en ontmoedig 
te word vroeër of later kop uitsteek. 
Ek sien te veel mense wat toegelaat het 
dat die lewe hulle uitmergel. Daar was ‘n 
vreugdevolle tyd in hul lewens. Daar 
was ‘n wip in hulle stap. Hulle het elke 
dag opgewonde begroet, maar 
mettertyd het swaarmoedigheid die 
geluk verdryf, asof ‘n donker wolk hulle 
oral volg. Tensy hulle leer hoe om die 
mismoedigheid stoets te slaag sal dit 
hulle van God se beste gawes weerhou.  
Al ervaar jy probleme en terugslae moet 
jy onthou dat God steeds die weg aandui. 
Hy het ons die krag gegee om steeds ‘n 
goeie gees te handhaaf waar ons ons 
bevind. Wanneer die gees van 
moedeloosheid aan jou deur kom klop, 
hoef jy nie oop te maak nie. Sê net: Nee 
dankie. Ek behou my vreugde. Ek weet 
God is in beheer van my lewe.  
Op jou pad na jou bestemming sal daar 
baie teenkanting wees. Dit mag langer 
duur as wat jy gehoop het. Dit mag 
moeiliker wees as wat jy gedink het. Jy 
kan maklik moedeloos raak en dink dat 
dit nooit gaan werk nie, wat ook al die 
uitdaging mag wees. Besef net dat daar 
anderkant die mismoedigheid ń hoër 
roeping wag. As jy die toets slaag wag 
daar voorspoed en groei op jou. 
As jy die mens wil wees wat God wil hê 
jy moet wees, moet jy gewillig wees om 
te sê: Ek het te ver gekom. Ek kan nie 
nou tou opgooi nie. Dit mag moeilik 
wees. Dit mag lank duur. Ek verstaan dit 
dalk nie, maar ek weet my God is nog op 
die troon en wat Hy belowe sal Hy 
volbring.  
Neem ‘n onwrikbare besluit dat jy 
ondanks alle beproewings vorentoe sal 
beur, al duur dit ook hoe lank en al lyk 
dit onmoontlik. Jy gaan nie jou geesdrif 
verloor nie. Jy gaan die mismoedigheid 
stoets slaag. 
 
Groete en wees goed vir jouself. 
Lynette Beer 
Bron Facebook 
https://www.facebook.com/seedsofinspiration 

 

https://www.facebook.com/seedsofinspiration

